
Рузиматов Санжар Шухратжон угли  

Наманган Мухандислик Технология институти 

 

Автоматлаштирилган иш жойларини ташкил этиш – ахборотларни жамлаш, 

сақлаш ва ишлаб чиқиш бўйича асосий операциялар хисоблаш техникасига 

юкланишни, иқтисодчи эса қўлдаги операцияларни бир қисмини ва бошқарув 

қарорларини қабул қилишда ижодий ёндашишни талаб қилувчи операцияларни 

бажарилишини кўзда тутади 

Кейинги пайтларда ахборотларнинг хаддан ташқари  кўпайиши сабабли,  уларни 

инсоннинг жисмоний имкониятлари доирасида хал этилиши мумкин бўлмай қолди. 

Бундай муаммоларни хал этиш мақсадида яратилган замонавий ахборот 

технолигиялари ва тизимлари, айниқса шахсий компьютерлар инсоннинг энг яқин 

ёрдамчисига айланди. 

Замонавий ахборот технологиялари ва тизимларидан фойдаланиш орқали 

ахборотларни қайта ишлаш меҳнат унумдорлигини оширишнинг мухим омилларидан 

бири бўлиб қолди. 

Маълумки,  компьютер - ахборотларни киритиш, тўплаш  ва  улар устида турли 

хил арифметик ва мантиқий амалларни бажариш хамда уларни тахлил этиш учун 

мўлжалланган. Бундай ахборотлар устида иш олиб бориш қоидалари ЭХМ учун 

тузилган дастурлар орқали амалга оширилади. 

Хозирги даврни информатикасиз тасаввур этиб булмайди. Ахборот 

технологиялари бугунги кунда хаётимизнинг хамма сохаларини қамраб олган. 

Информатика сохасининг асосий ресурси - ахборотдир. 

Маълумотларга у ёки бу сабабларга кўра фойдаланилмайдиган, балки факат 

сақланадиган белгилар ёки ёзиб олинган кузатувлар сифатида қараш мумкин. Агар бу 

маълумотлардан бирор нарса тўғрисидаги мавхумликни камайтириш учун 

фойдаланиш имконияти туғилса, маълумотлар ахборотга айланади. Шунинг учун 

ахборотни фойдаланиладиган маълумотлар, деб атаса хам бўлади. 

Масалан, қоғозга телефон рақамларини маълум тартибда ёзиб қўйилса, аввалги 

маълумот ахборотгга айланади. 

Ахборот технологиялари, айниқса телекоммуникацияларнинг барча турлари 

ахборот саноатини энг мухим таркибий қисмларидир. Замонавий ахборот 

технологияси компьютер техникаси ва алоқа воситалари сохасидаги ютуқларига 

таянади. 

ХХ аср охирларида илғор мамлакатларда фан ва техника ривожланишининг реал 

амалиётида назариётчилар яратган ахборот жамияти манзарасининг чизгилари секин 

- аста намоён бўлмоқда. Бутун дунё маконининг электрон квартира ва коттежларида 

яшовчи кишилар ягона компьютерлашган ва ахборотлашган жамиятга айланиши 

кутилмоқда. Исталган турар жой турли электрон ускуналар ва компьютерлашган 

мосламалар билан жихозланади. Одамлар фаолияти асосан ахборотни қайта 

ишлашга қаратилади, моддий ишлаб чиқариш эса машиналарга юкланади. 

Ахборот жамиятига ўтишда компьютер ва телекоммуникация ахборот 

технологиялари негизида янги ахборотни қайта ишлаш саноати юзага келади 

Бир қатор олимлар ахборот жамиятига хос хусусиятларни қуйидагича 

кўрсатадилар: 

-ахборот инқирози муаммоси хал этилди, яъни ахборот мўл-кўллиги ва ахборот 

тақчиллиги ўртасидаги зиддият ечилди; 

-бошқа захираларга қиёсланганда ахборот устуворлиги таъминланди; 

-ривожланишнинг асосий шакли ахборот иқтисодиёти бўлади; 

-энг янги ахборот техника ва технологиялари ёрдамида автоматлаштирилган 

холда билимларни сақлаш, қайта ишлаш ва фойдаланиш жамияти шаклланади; 

-ахборот технологияси инсон ижтимоий фаолиятининг барча сохаларини қамраб 

олиб, умумийлик хусусият касб этмоқда; 

-бутун инсоният цивилизациясининг ахборот бирлиги шаклланмоқда; 

-замонавий ахборот воситалари ёрдамида хар бир инсоннинг бутун 

цивилизация  ахборот захираларига эркин кириши амалга ошди. 

Ижобий томонлардан ташқари, салбий оқибатлар хам олдиндан кўрилган: 

а) оммавий ахборот воситаларининг жамиятга тобора кўпроқ таъсир кўрсатиши; 

б) ахборот технологиялари одамлар ва ташкилотларнинг хусусий хаётини бузиб 

юбориши; 

в) сифатли ва ишончли ахборотни танлаш муаммоси мавжудлиги; 

г) кўпгина одамларнинг ахборот жамияти мухитига мослашиши қийинлиги. 

“Ахборот элитаси” (ахборотларни қайта ишлаш билан шуғулланувчи кишилар) ва 

истеъмолчилар орасида муаммолар вужудга келиши хавфи. 

Кибернетика, сўнгра хисоблаш техникаси ва ахборотлаштиришнинг пайдо 

бўлиши ва ривожланиши билан ахборот сўзи ўзининг дастлабки маъносини сақлаб 

қолган бўлсада, айни пайтда бир қатор янги маъноларга хам эга булди. Ахборот 

деганда биз қандайдир бир тизим хақида маълумотлар, далиллар, билимлар 

йиғиндисини тушунамиз. Тизим ҳақидаги ахборот ёки кузатиш йўли билан ёки хам 

табиий, хам моделли тажрибалар натижасида ёки мавхум гипотетик тизимларни 

ўрганиш - мантиқий хулоса чиқариш асосида олиниши мумкин. 

. Хозирги пайтда ахборотни қандай тушуниш ҳақида қуйидагича нуктаи назарлар 

юзага келган: 

Қоидага кўра, фойдаланувчи-иқтисодчи предметли технологиялар, яъни 

маълумотлар устидаги операцияларнинг изчиллиги ва уларнинг ўзаро алоқаларининг 

тузилиши билан яхши танишдир. Кейингиси ҳам ҳисоблаш ва ҳам реляцион шаклда 

акс эттирилиши мумкин. Вазифавий технология баъзи бир қоидалар бўйича амалга 

оширилаётган таъминловчи ва предметли технологияларнинг синтезидан иборат 

бўлади. Маълумотларни қайта ишлашнинг қандайдир муҳити ва шунинг билан бир 

вақтда ААТнинг бир қисми бўлиб, у техник, дастурий, ташкилий (ходимлар) ва 

ахборот қисмларидан иборат платформага асосланади. 

Якуний натижада фойдаланувчи-иқтисодчи, фойдаланувчи-бажарувчи ҳам 

алоҳида автоматлаштирилган ахборот тизимларини ва ҳар қандай мажмуага 

бириккан уларнинг бирикмасини қўллаши мумкин. Бошқарув ходими, қарор қабул 

қилувчи шахснинг мақсадларини бажарилишини қўллаб-қувватловчи таъминловчи ва 

хизматий ахборот технологияларининг мажмуаси автоматлаштирилган иш жойлари 

(АИЖ) асосида ташкил килинади. АИЖнинг белгиланиши қарор қабул қилувчи 

шахснинг (ҚҚҚШ) олдига қўйилган мақсадларига эришиши учун қарорларини 

шакллантириш ва қабул қилинишини ахборот жиҳатдан қўллаб-қувватлашдан иборат 

бўлади. 

Ҳозирги пайтда бошқарув соҳаси ходимларининг (ҳисобчилар, банк-кредит 

тизими мутахассислари, режачилар ва ҳ.к.) фаолияти ривожланган технологиялардан 

фойдаланишга йўналтирилган. Бошқарув вазифаларини ташкил қилиш ва амалга 

ошириш ҳам бошқарув технологияларининг ўзини, ҳам ахборотларни ишлаб 

чиқишнинг техник воситаларини (улар ўртасида ШК асосий ўринни эгаллайди) тубдан 

ўзгартиришни талаб қилади.  

